
				এই পাতাটির মুদ্রণ সংশোধন করা প্রয়োজন। 
র-ই-য়ম (ঈশ্বর-দাসী)। মক্কাবতীর্ণ ১৯ সংখ্যক সুরা (৪৪)।
অসীম অনুগ্রহকারী, সীমান্তীত দানকৰ্ত্তা
আললাহর নামে আরম্ভ। [ &।२०।२७
S কাফ, श, शेना, अडीन, जॉन, (क, श्, ई, अ, ज, अल्लाश् সম্পদদাতা, পথপ্ৰদৰ্শক আশ্রয়দাতা, সর্বজ্ঞ, নিষ্কাম) । ২ ( হে রাসুল, ) তোমার প্রতিপালক, তাহার দাস জকরীয়ার উপরে যে অনুগ্ৰহ করিয়াছিলেন, ইহা তাহার প্রসঙ্গ। ৩ ( ইহা সে সময়ের কথা, ) যখন জকরীয় তাহার প্রতিপালককে অনুচ্চস্বরে ( মনে মনে ) আহবান করিতেছিল । ৪ সে বলিতেছিল, “হে আমার প্রতিপালক, আমার অস্থিসকল শিথিল হইয়াছে, এবং আমার মস্তক শ্বেত শিখা ( শুভ্ৰ কেশ ) ধারণ করিয়াছে, এবং হে আমার প্রতিপালক, তোমার নিকট আমি যাহা প্রার্থনা করিয়াছি, তাহা হইতে (এই নবতি বৎসর বয়স পৰ্য্যন্ত) বঞ্চিত হই নাই। ৫ এবং আমার অভাবে আমি ভাবি উত্তরাধিকারীগণের সম্বন্ধে আশঙ্কান্বিত হইয়াছি, এবং আমার স্ত্রীও বন্ধ্যা, এমত স্থলেও ( হে আমার প্রতিপালক ) তোমার নিকট হইতে আমাকে উত্তরাধিকারী প্ৰদান করে ; ৬ সে ( যেন ) আমার এবং ইয়াকুবের বংশের ( আধ্যাত্ম ) উত্তরাধিকার প্রাপ্ত হয়, এবং হে আমার প্রতিপালক তাহাকে (সকলের ) প্ৰিয় কর । ৭ (তখন আকাশবাণী হইল, ) হে জকরীয়, তোমাকে একটি কুমারের সংবাদ দিতেছি, তাহার নাম এহিয়া (জীবনদাতা, ) আমি ইতিপূর্বে ( স্বয়ং এই নাম দিয়া )

